ԱՄՓՈՓԱԹԵՐԹ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2006 ԹՎԱԿԱՆԻ ՄԱՐՏԻ 30-Ի N 420-Ն ՈՐՈՇՈՒՄԸ ՈՒԺԸ ԿՈՐՑՐԱԾ ՃԱՆԱՉԵԼՈՒ ՄԱՍԻՆ» և «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2014 ԹՎԱԿԱՆԻ ԴԵԿՏԵՄԲԵՐԻ 25-Ի N 1529-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ  ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՈՒՄՆԵՐԻ ՆԱԽԱԳԾԵՐԻ ՎԵՐԱԲԵՐՅԱԼ ՊԵՏԱԿԱՆ-ՓՈՐՁԱԳԻՏԱԿԱՆ  ԵԶՐԱԿԱՑՈՒԹՅԱՆ ՄԱՍԻՆ



	                                    1.Արդարադատության նախարարություն
	22.09.2023թ.

	
	/27.0.01/41808-2023

	1. «Հայաստանի Հանրապետության կառավարության 2006 թվականի մարտի 30-ի N 420-Ն որոշումը ուժը կորցրած ճանաչելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ 1) վերնագրում անհրաժեշտ է «N 420-Լ» բառերը փոխարինել «N 420-Ն» բառերով՝ նկատի ունենալով, որ Նախագծով նախատեսվում է ուժը կորցրած ճանաչել Հայաստանի Հանրապետության կառավարության 2006 թվականի մարտի 30-ի N 420-Ն որոշումը: Նույն դիտողությունը վերաբերում է նաև «Հայաստանի Հանրապետության կառավարության 2014 թվականի դեկտեմբերի 25-ի թիվ 1529-Ն որոշման մեջ փոփոխություն կատարելու  մասին» Հայաստանի Հանրապետության կառավարության որոշման նախագծի (այսուհետ՝ Նախագիծ 2) վերնագրին:

	Ընդունվել է:

	2.Նախագիծ 1-ի նախաբանից անհրաժեշտ է հանել Հայաստանի Հանրապետության վարչապետի 2023 թվականի փետրվարի 2-ի ««Բնակչության բժշկական օգնության և սպասարկման մասին» օրենքում լրացումներ կատարելու մասին» N 106-Ա որոշմանը կատարվող հղումը՝ նկատի ունենալով «Նորմատիվ իրավական ակտերի մասին» օրենքի 13-րդ հոդվածի 1-ին մասի դրույթները, համաձայն որոնց՝ ենթաօրենսդրական նորմատիվ իրավական ակտը ունենում է նախաբան, որում  նշվում է օրենսդրական իրավական ակտի հոդվածը կամ մասը, որը ներառում է Սահմանադրության 6-րդ հոդվածի 2-րդ մասով սահմանված լիազորող նորմեր: Տվյալ դեպքում Նախագիծ 1-ի նախաբանում հղում է կատարվել անհատական իրավական ակտի, որը չի հանդիսանում օրենսդրական իրավական ակտ:  
Միաժամանակ, Նախագիծ 1-ի նախաբանից առաջարկում ենք հանել նաև «Բնակչության բժշկական օգնության և սպասարկման մասին» օրենքի 3-րդ հոդվածի 8-րդ մասին կատարվող հղումը, քանի որ նշված դրույթով Հայաստանի Հանրապետության առողջապահության բնագավառի պետական կառավարման լիազոր մարմինն է լիազորվում ընդունելու համապատասխան ենթաօրեսդրական նորմատիվ իրավական ակտ: Մինչդեռ, Նախագծով նախատեսվում է ուժը կորցրած ճանաչել Հայաստանի Հանրապետության կառավարության 2006 թվականի մարտի 30-ի N 420-Ն որոշումը:
Վերը նշված նույն դիտողությունները վերաբերում են նաև Նախագիծ 2-ի նախաբանին:

	Ընդունվել է:

	3.Նախագիծ 1-ի 2-րդ կետով նախատեսվող որոշումն ուժի մեջ մտնելու ժամկետն անհրաժեշտ է վերանայել՝ նկատի ունենալով, որ Նախագիծը 2023 թվականի սեպտեմբերի 12-ի դրությամբ դեռևս փորձագիտական եզրակացության ներկայացման փուլում է: 
Նույն դիտողությունը վերաբերում է նաև Նախագիծ 2-ին:
	Ընդունվել է:

	4. Միաժամանակ, հարկ ենք համարում նշել, որ Հայաստանի Հանրապետության կառավարության 2006 թվականի մարտի 30-ի N 420-Ն որոշումն ուժը կորցրած ճանաչելու դեպքում անհրաժեշտություն կառաջանա ուժը կորցրած ճանաչել նաև Հայաստանի Հանրապետության առողջապահության նախարարի 2007 թվականի հունվարի 18-ի «Առողջության առաջնային պահպանման ծառայություններ մատուցող բժշկի ընտրությունը և այդ ընտրության փոփոխությունը վավերացնող գրանցման և տեղափոխման, ծանուցման ձևերը, դրանց շրջանառության և լրացման ուղեցույցները հաստատելու մասին» N 57-Ն հրամանը, որի նախաբանում որպես լիազորող նորմ նշված է Հայաստանի Հանրապետության կառավարության 2006 թվականի մարտի 30-ի N 420-Ն որոշմամբ հաստատված կարգի 20-րդ կետը:

	Ընդունվել է:

	5. Նախագիծ 2-ի 1-ին կետով նախատեսվում է Հայաստանի Հանրապետության կառավարության 2014 թվականի դեկտեմբերի 25-ի թիվ 1529-Ն որոշման (այսուհետ՝ Որոշում) վերնագիրը շարադրել նոր խմբագրությամբ՝ հետևյալ բովանդակությամբ. «ՊՈԼԻԿԼԻՆԻԿԱԿԱՆ ՀԱՍՏԱՏՈՒԹՅՈՒՆՆԵՐԻ ՕՐԻՆԱԿԵԼԻ ՄՈԴԵԼՆԵՐԸ ՍԱՀՄԱՆԵԼՈՒ ՄԱՍԻՆ»:
Այս առումով հարկ ենք համարում նշել, որ Որոշման նախաբանում առկա չէ լիազորող նորմ, ինչից ելնելով հնարավոր չէ գնահատել նշված փոփոխությունը: Ուստի, Որոշման նախաբանում անհրաժեշտ է վկայակոչել օրենսդրական իրավական ակտի հոդվածը կամ մասը, որով Հայաստանի Հանրապետության կառավարությունը լիազորվել է սահմանելու պոլիկլինիկական հաստատությունների օրինակելի մոդելները:  
Սույն դիտարկումը բխում է «Նորմատիվ իրավական ակտերի մասին» օրենքի 13-րդ հոդվածի 1-ին մասի պահանջից, համաձայն որի՝ ենթաօրենսդրական նորմատիվ իրավական ակտը ունենում է նախաբան, որում նշվում է օրենսդրական իրավական ակտի հոդվածը կամ մասը, որը ներառում է Սահմանադրության 6-րդ հոդվածի 2-րդ մասով սահմանված լիազորող նորմեր: Իսկ Սահմանադրության 6-րդ հոդվածի 2-րդ մասի համաձայն՝ Սահմանադրության և օրենքների հիման վրա և դրանց իրականացումն ապահովելու նպատակով Սահմանադրությամբ նախատեսված մարմինները կարող են օրենքով լիազորվել ընդունելու ենթաօրենսդրական նորմատիվ իրավական ակտեր: Լիազորող նորմերը պետք է համապատասխանեն իրավական որոշակիության սկզբունքին:
	Ընդունվել է:

	6. Նախագիծ 2-ի վերնագրում «ՓՈՓԽՈՒԹՅՈՒՆ» բառն անհրաժեշտ է փոխարինել «ՓՈՓՈԽՈՒԹՅՈՒՆՆԵՐ» բառով՝ նկատի ունենալով, որ Նախագծով նախատեսվում է Որոշման մեջ կատարել մեկից ավելի փոփոխություններ: Նույն դիտողությունը վերաբերում է նաև Նախագիծ 2-ի 1-ին կետին:
	Ընդունվել է:

	7. Նախագիծ 2-ի 1-ին կետում առաջարկում ենք «որոշման մեջ կատարել փոփոխություն:» բառերը փոխարինել «որոշման մեջ կատարել հետևյալ փոփոխությունները.» բառերով, իսկ 1-ին կետի 1-4-րդ ենթակետերից հանել «որոշման» բառերը՝ նկատի ունենալով, որ Նախագիծ 2-ի 1-ին կետում արդեն նշվում է, որ փոփոխությունները վերաբերում են Որոշմանը: Միաժամանակ, առաջարկում ենք 1-ին կետի 2-րդ և 3-րդ ենթակետերը միավորել՝ նկատի ունենալով, որ փոփոխությունները վերաբերում են Որոշման նույն կետին:
	Ընդունվել է:

	[bookmark: _GoBack]8. Նախագիծ 2-ի նախաբանից առաջարկում ենք հանել նաև «Նորմատիվ իրավական ակտերի մասին» օրենքի 37-րդ հոդվածին կատարվող հղումը, քանի որ նշված դրույթը վերաբերում է նորմատիվ իրավական ակտը ուժը կորցրած ճանաչվելուն, մինչդեռ, Նախագծով նախատեսվում է ուժը կորցրած ճանաչել միայն Որոշման 1-ին կետի 2-3-րդ ենթակետերը և N 2 հավելվածը: Սույն դիտողությունը բխում է «Նորմատիվ իրավական ակտերի մասին» օրենքի 33-րդ հոդվածի 1-ին մասի 4-րդ կետի կարգավորումից, որի համաձայն՝ նորմատիվ իրավական ակտում փոփոխությունները կատարվում են նրա առանձին բաժինների, գլուխների, հոդվածների, մասերի, կետերի, ենթակետերի կամ պարբերությունների գործողությունը դադարեցնելու միջոցով:
	Ընդունվել է:

	2. Ֆինանսների նախարարություն
	    28.06.2023թ.
  

	
	01/34-2/12444-2023

	1. Առաջարկություններ և դիտողություններ չկան:
	

	3.ՀՀ տարածքային կառավարման և                                         ենթակառուցվածքների նախարարություն                                            
	26.06.2023թ.   


	
	ԳՍ/15.2/18803-2023                                                                                                                                                                        

	1. Առաջարկություններ և դիտողություններ չկան:
	

	4. ՀՀ վարչապետի աշխատակազմ                                                              
	06.10.2023թ.                                                                                                  

	
	02/11.7/34611-2023                                   

	1. Նախագծի 2-րդ կետն անհրաժեշտ է համապատասխանեցնել «Նորմատիվ իրավական ակտերի մասին» օրենքի 23-րդ հոդվածի պահանջներին:
	Ընդունվել է:

	2.Նախագծի 2-րդ կետով սահմանված որոշման ուժի մեջ մտնելու ժամկետը խնդրահարույց է «Նորմատիվ իրավական ակտերի մասին» ՀՀ օրենքի 23-րդ հոդվածի տեսանկյունից, մասնավորապես՝ նախատեսվում է որոշման ուժի մեջ մտնելու ժամկետ սահմանել հոկտեմբերի 1-ը, մինչդեռ վերոգրյալ ժամկետն արդեն անցել է։
	Ընդունվել է:

	3.«Հայաստանի Հանրապետության կառավարության 2014 թվականի դեկտեմբերի 25-ի N 1529-Ն որոշման մեջ փոփոխություններ կատարելու  մասին» կառավարության որոշման նախագծի առնչությամբ առաջարկում ենք քննարկել նաև որոշման նախագծի վերնագրում փոփոխություն նախատեսելու հարցը՝ նկատի ունենալով, որ նախագծով ուժը կորցրած է ճանաչվում գործող  որոշման  1-ին կետի 2-րդ ենթակետը։ Այս համատեքստում անհրաժեշտ է հաշվի առնել «Նորմատիվ իրավական ակտերի մասին» ՀՀ օրենքի 12-րդ հոդվածի 1-ին մասի պահանջները։

	Չի ընդունվել:
 Նախագծի 1-ին կետով նախատեսվել էր ՀՀ կառավարության 2014 թվականի դեկտեմբերի 25-ի թիվ 1529-Ն որոշման (այսուհետ՝ Որոշում) վերնագիրը շարադրել նոր խմբագրությամբ՝ հետևյալ բովանդակությամբ. «ՊՈԼԻԿԼԻՆԻԿԱԿԱՆ ՀԱՍՏԱՏՈՒԹՅՈՒՆՆԵՐԻ ՕՐԻՆԱԿԵԼԻ ՄՈԴԵԼՆԵՐԸ ՍԱՀՄԱՆԵԼՈՒ ՄԱՍԻՆ»: 
Սակայն արդարադատության նախարարության կողմից տրված պետական-իրավական փորձաքննության եզրակացությամբ առաջարկվել է Որոշման նախաբանում հղում կատարել լիազորող նորմին, ինչից ելնելով հնարավոր կլինի  գնահատել նշված փոփոխությունը: Քանի որ Որոշման նախաբանում օրենսդրական իրավական ակտի հոդվածը կամ մասը համապատասխան նորմի բացակայության հետևանքով հնարավոր չէ հղում կատարել, որով Հայաստանի Հանրապետության կառավարությունը լիազորվել է սահմանելու պոլիկլինիկական հաստատությունների օրինակելի մոդելները, հետևաբար ներկայումս սույն նախագծով վերնագրում հնարավոր չէ իրականացնել համապատասխան փոփոխությունը:

	4. Նախագծերի հիմնավորման համաձայն՝ սույն նախագծերի ներկայացնելը պայմանավորված է «Բնակչության բժշկական օգնության և սպասարկման մասին» օրենքի 3-րդ հոդվածի 8-րդ կետով, ըստ որի համապատասխան լիազորող նորմը վերապահված է նախարարին: Նախագծերին կից գրության համաձայն՝ նախարարի համապատասխան հրամանը (2023 թվականի սեպտեմբերի 28-ի N 45-Ն հրամանը) պաշտոնական հրապարակման նպատակով ներկայացվել է արդարադատության նախարարություն, բայց դեռ պաշտոնապես չի հրապարակվել, ինչը խնդրահարույց է: 

	Արդարադատության նախարարության կողմից հրամանը հետ է վերադարձվել, քանի որ հրամանում նշված էր հրամանի ուժի մեջ մտնելու ավելի վաղ ժամկետ, քան ներկայացվել էր հրապարակման: Այդ իսկ պատճառով հաստատվել է նոր՝ առողջապահության նախարարի 2023 թվականի հոկտեմբերի 17-ի թիվ 48-Ն հրամանը, որը հրապարակվել է Հայաստանի իրավական տեղեկատվական համակարգում և  ուժի մեջ է մտել 2023 թվականի հոկտեմբերի 17-ից:

	5. Հարկ է նշել, որ  «Բնակչության բժշկական օգնության և սպասարկման մասին» օրենքում լրացումներ կատարելու մասին» ՀՕ-537-Ն օրենքի 7-րդ հոդվածի 2-րդ մասի համաձայն՝ օրենքից բխող ենթաօրենսդրական իրավական ակտերն ընդունվում են օրենքն ուժի մեջ մտնելուց հետո` վեցամսյա ժամկետում: ՀՀ վարչապետի 01.02.2023թ. N 106-Ա որոշման հավելվածի 1-ին կետի համաձայն՝ առողջապահության նախարարի համապատասխան հրամանի ընդունման ժամկետ նախատեսված էր 2023 թվականի մայիսի 3-րդ տասնօրյակը: Լրացուցիչ պարզաբանման կարիք ունի սահմանված ժամկետում վերոնշյալ հանձնարարականի չկատարումը:

	Նախագիծը պատրաստ է եղել  Նշված հանձնարարականով սահմանված ժամկետում: Այն ներկայացվել  է առողջապահության նախարարության կառուցվածքային և առանձնացված ստորաբաժանումների, ինչպես նաև բժշկական կազմակերպությունների կարծիքին, որի հետ կապված քննարկումները բավականին երկար ժամանակ է պահանջել:
Միևնույն ժամանակ հայտնում եմ նաև, որ հաստատված հրամանը պետական- իրավական փորձաքննությունից հետո երկու անգամ անընդմեջ ներկայացվել է պաշտոնական հրապարակման, սակայն հետ է վերադարձվել: Պետք է հավելել նաև, որ ներկայումս  առողջապահության նախարարի 2023 թվականի հոկտեմբերի 17-ի թիվ 48-Ն հրամանը հրապարակվել է Հայաստանի իրավական տեղեկատվական համակարգում, որը ուժի մեջ է մտել 2023 թվականի հոկտեմբերի 17-ից:


	6. Հիմք ընդունելով Կառավարության աշխատակարգի 20-րդ կետի պահանջները՝ առաջարկում ենք նախագծերը վարչապետի աշխատակազմ ներկայացնել առանձին ուղեկցող գրություններով:

	Ընդունվել է:




